Rezime rada

Često se dešava da stvarni zemljišnoknjižni vlasnik, koji ujedno ima i samostalni posjed nekretnine, zaključi više ugovora o otuđenju iste nekretnine s različitim osobama radi prenosa prava vlasništva. U vlasničkim sporovima ove vrste sud mora imati izgrađen kriterij u primjeni prava da bi se spriječila zloupotreba pravne mogućnosti višestrukog ugovaranja otuđenja iste nekretnine. Sadašnje zakonsko rješenje u ovoj oblasti svojim kvalitetom ne zadovoljava. Za raspravljanje i rješavanje vlasničkih sporova ove vrste Zakon naglašava primjenu samo načela savjesnosti, koje samo po sebi ne može biti korektor iskrivljene svijesti pojedinih učesnika spora.

Neophodno je sagledati ovaj institut sa doktrinarnog aspekta, istražiti sudsku praksu, te analizirati eventualne probleme i poteškoće u rješavanju praktičnih slučajeva. Na ovakav način će se odrediti vrijednost i ispravnost postojećih zakonskih rješenja, te ukazati na neophodne pravce njihove izmjene. Dodatno naučno istraživanje u ovom domenu moglo bi, stoga, doprinijeti  potpunijem i preciznijem reguliranju instituta višestrukog ugovaranja otuđenja iste nekretnine, što će uticati na smanjenje diskrepance između knjižnog i vanknjižnog stanja nekretnina.

Ključne riječi: Višestruka prodaja nekretnine, Načelo savjesnosti i poštenja, Raniji sticalac nekretnine, Kasniji sticaoci nekretnine, Uknjižba.

